
GOUVÈNÈ CUOMO VOYE LÈT BAY SEKRETÈ TRANSPÓTASYON AN FOXX AK SEKRETÈ HOMELAND 

SEKIRITE JOHNSON POU MANDE AKSELERASYON PWOSESIS REFÓM SEKIRITE CHEMENDEFÈ A 

 

De resan derayman nan New York te demontre yon bezwen ijan pou amelyore sekirite ak pratik 

obligatwa 

 

 

Gouvènè Andrew M. Cuomo jodia ankouraje ofisyèl federal yo pou akselere pwosesis ak ranfòse estanda sekirite 

chemendefè a, mande pou konpayi tren yo rapòte nenpòt derayman, ogmante enspeksyon ak pi klèman idantifye 

ak kontwole machin tren kap transpòte lwil brit. 

 

 

Onorab Anthony Foxx  

Sekretè  

Ameriken Depatman Transpò  

1200 New Jersey Avenue S.E.  

Washington, D.C. 20590 

 

Onorab Jeh Johnson 

Sekretè  

Ameriken Depatman Homeland Sekirite 

12th & C Street S. W. 

Washington, D.C. 20024 

 

Chè Sekretè Foxx ak Johnson: 

 

Mwen pwofondeman twouble pa modèl ensidan ki gen rapò a tren kap transpòte lwil brit, soti nan gwo 

aksidan ki te fèt nan 2013 pou rive nan de derayman minè nan New York semèn sa a. Kòm ou konnen 

deja, Eta New York se yon koridò enpòtan pou transpò gwo kantite lwil brit ki soti nan Nò Dakota ak 

Canada, sa ki destine pou rafinri nan Mid Atlantic ak New Brunswick, Canada. Mwen pa konvenki ke 

règlemantasyon federal ak sipèvizyon an sifizaman pwoteje kominote New York yo ak resous natirèl ki 

soti nan danje sekirite nan transpòte materyèl sa a. Toutfwa, Map mande ke ou ranfòse rapidman 

règlemantasyon yo sou sekirite rezèvwa machin yo, mande pou konpayi yo rapòte derayman lè li gen 

rapò a lwil brit, ak ogmante nivo enspeksyon nan rezo kote lwil brit la ap ekspedye. 

 

Nan semèn ki sot pase yo, de derayman te fèt nan New York ki gen rapò a tren ki angaje nan transpò lwil 

brit, premye a nan Konte Ulster ak dezyèm lan nan Konte Albany. Derayman nan Konte Ulster a nan dat 

25 fevriye a te gen rapò a machin tren vid ki te fin dechaje lwil brit la e sa te rive apre chofè a te rate yon 

limyè wouj e li te ranvèse tren an nan yon switch. Derayman nan Konte Albany an nan Selkirk Rail Yards 

nan 28 Fevriye te gen rapò a derayman trèz machin tren ki te ranpli avèk lwil brit. Byenke okenn nan 

ensidan yo pa t lakoz devèsman lwil oswa blesi, yo te ranfòse preyokipasyon nou nan yon peryòd 

sansibilizasyon entansifye. 

 

An repons a ogmantasyon konsiderab livrezon lwil brit pa chemendefè nan New York, Mwen te pibliye 

yon dekrè 125, ki òdone yon revizyon apwofondi sou prevansyon nanaksidan lwil brit Eta ak pwogram 

repons yo. Kòm gouvènman federal preske gen otorite ekskliziv sou règlemantasyon chemendefè, efò 

nou te egalman gen ladan yon apwòch kowòdone avèk patnè federal yo nan Administrasyon Federal 

Chemendefè pou konsantre enspeksyon sou tren ki transpòte lwil brit yo. Semèn ki sot pase a, Ofisyèl 

Transpò Federal ak Eta te pèfòme enspeksyon konjwen nan yard tren nan Albany ak Buffalo. Mwen 

rekonesan pou kolaborasyon nan enspeksyon kontinyèl avèk FRA e mwen mande ke ou angaje pou 

etann enspeksyon an nan rezo tren pòsyon  New York kote lwil brit la transpòte.  

 

Règlemantasyon aktyèl yo pa sifi pou maksimize prevansyon aksidan oswa pou ede sekouris lokal ak eta 

adekwatman nan ka yon aksidan. Enspeksyon ak ranfòsman esansyèl, men règlemantasyon obligatwa ki 

pi fò ak plis èd federal nesesè pou prevni aksidan ak pou reponn a nenpòt bagay ki ta rive. Mwen mande 

pou ta bay priyorite a aksyon ki annaprè to: 

1. Rapidman ranfòse mezi pou enkòpore akò volontè ant FRA ak konpayi tren yo nan règleman 

obligatwa ki dirije livrezon lwil brit; 

2. Mande pou konpayi tren yo rapòte nan lespas inèdtan a FRA ak NYSDOT nenpòt aksidan ki 

gen rapò a transpòtasyon lwil; 

3. Mande pou konpayi tren yo ajoute idantifyan anplis nan rezèvwa pankat machin yo kidonk 

premye sekouris lokal yo ap konprann ki kalite lwil brit kap transpòte. Si ta vin gen yon aksidan, 

premye sekouris yo ta aktyèlman ka anmezi pou lokalize fizikman resepise ki sou machin 

aksidante a anvan ke yo ka idantifye kontni l; e 

4. Ajoute lwil brit nan lis materyèl danjere ke Depatman Homeland Sekirite kontwole ak bay 

Depatman Homeland Sekirite Eta New York ak Sèvis dijans yo. Sekirize notifikasyon livrezon nan 

tan reyèl sou sikilasyon lwil brit nan Eta New York ki ta bay repons a derayman, devèsman ak lòt 

aksidan de fason pi rapid ak efikas. 

 

Nou espere kontinye patenarya enpòtan sa a avèk Depatman Transpò Etazini ak Depatman Homeland 

Sekirite sou kesyon kap soulve nan transpò lwil brit nan fason pou asire sekirite Nouyòkè yo ak 

anviwonman nou an.  

Sensèman 

 

 

 

ANDREW M. CUOMO 

